
ANTZERKIA. Larunbata bitartean 26 ikuskizun aurkeztuko dira, eta horietako zazpi estreinaldiak izango dira

Dantza eta antzerkia eskutik

Arrieta, La Dinamica eta A Deshoras dantza taldeen estreinaldiekin hasiko da bihar Donostiako Antzerki Feria

FERIA ZENBAKITAN

Garrantzia hartzen
ari den Antzerki
Feria

Sendotzen eta hedatzen ari
da duela bederatzi urte sortu
zen Donostiako Antzerki Fe-
ria. Sendotzen ari da urtetik
urtera talde gehiago, estrei-
naldi gehiago, eta batez ere,
programatzaile gehiago da-
tozelako. Aurten adibidez,
170 programatzailek eman
dute izena —gehienak, es-
painiarrak—.

Antolatzaileen irudiko, ho-
rrek guztiak feriaren azken
helburua bermatzen du:
hots, konpainien eta progra-
matzaileen artean kontrata-
tzioak adostea. Joan den as-
tean Norka Chiapuso Do-
nostiako Antzerki Feriaren
zuzendariak eman zituen da-
tuen arabera, iaz ferian parte
hartu zuten 23 konpainieta-
tik —10 Euskal Herrikoak zi-
ren— 18k kontratu garran-
tzitsuak lortu zituzten. Feria
bakoitzak 3 milioi euroren
kontratazioa eragiten omen
du.

Sendotzeaz gain hedatzen
ari da Donostiako Antzerki
Feria, Euskal Herriko muge-
tatik haratago alegia. [zan
ere, Espainian antolatzen di-
ren antzerki ferien koordina-
dorako partaide da, eta gai-
nera, aipatu elkarteko feria-
rik garrantzitsuenetakoa
dela nabarmendu zuen bere
zuzendari Chiapusok: «Es-
painian antolatzen diren ha-
mabhiru ferietatik bigarren
postuan gaude gu. Tarrega-
koa (Katalunia) eta gero ga-
rrantzitsuenak gara».

Gainera, gaztelaniazko
merkatu handiago batean,
Latinoamerikako merka-
tuan, sartu da. Hain zuzen,
Latinoamerika eta Karibeko
Kultura Sustatzaileen sarean
dago Donostiako Antzerki
Feria, joan den ekainean
Guatemalan egin zuten bil-
tzarraren ondotik. Sare ho-
rretan parte hartzearen on-
dorioz ferian lanak aurkez-
ten dituzten antzerki taldeei
hango merkatuko ateak za-
baldu nahi dizkie Donostia-
ko Antzerki Feriak. Halaber,
hango taldeak Donostiara
ekartzeko asmoa du.

Saguesen estreinatuko du bihar gauean A Deshorasek Sodapop ikuskizuna.

Bihar eguerdian hasiko da Do-
nostiako IX. Antzerki Feria,
Blanca Arrietaren Zero dantza
ikuskizunaren estreinaldiare-
kin. Emanaldi horrek aurtengo
feriaren ezaugarrietako bat ja-
rriko du agerian hasiera-hasie-
ratik: dantza ikuskizunen pre-
sentzia handia. Hain zuzen,
aurtengo ekitaldien %23 dan-
tza ikuskizunak direla nabar-
mendu zuen atzoko agerraldian
Norka Chiapuso Donostiako
Antzerki Feriaren zuzendariak.
Larunbata bitartean, 26 ikuski-
zunen —horietatik zazpi estrei-
naldiak— 33 emanalditan es-
kainiko dituzte Latinoamerika
—DBrasil, Kuba eta Ekuador—,
Espainia, Frantzia, Katalunia
nahiz Euskal Herriko antzerki
taldeek eta dantza konpainiek.

Blanca Arrietak, La Dinami-
ca, Moare eta A Deshoras eus-
kal dantza konpainiek bezala,
Eusko Jaurlaritzaren Dantzara-
ko II. Plataformaren baitan aur-
keztuko du bere ikuskizun be-
rriena. Eta guztiek bihar eskai-
niko dituzte beren obrak;
lehenengo hirurek Donostiako
Egiako kultur etxean eta azke-
nak Sagues plazan. Dantza ere
ikuskizuna dela aldarrikatzeko
eta batez ere Donostiako An-
tzerki Feriak bilduko dituen 170
programatzaileen aurrean aur-
kezteko antolatu dute aurten
aipatu feriaren barruan Dantza-
rako II. Plataforma.

Eusko Jaurlaritzako Kultura
sailak dantza garaikideko eus-
kal profesionalak laguntzea-
rren sortu zuen plataforma.
«Sorkuntzak diruz laguntzeare-
kin batera, sortutako lan horiek
aurkezteko eta zabaltzeko au-
kera eman nahi diegu», azaldu
zuen ekimena atzoko agerral-
dian Chipasorekin batera ager-
tu zen Jose Antonio Arbelai-
tzek, Eusko Jaurlaritzako Kul-
tura Zabalkunderako
zuzendariak.

Hiru estreinaldi bihar

Bihar jaialdia zabalduko duen
Zero obrak giza irudi bakartuak
aurkeztuko ditu oholtza gaine-
an. Gorputz horiek gehiegizko
keinuak egingo dituzte, eta es-
kuekin, gorputz-enborrarekin,
lepoarekin... gorputzaren atal
askorekin definituko ditu ba-
koitzak bere emozioak.

Robert Jackson eta Blanca
Arrieta dantzariek Egon Shiele
(Austria, 1890) margolariaren
lana hartu dute erreferentzi



